
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ইসলামের গৌরবের বিজয় কেতন

হে মোর আশার দীপ নব্য যুবগণ।
মোসলেমের অভ্যুত্থানে।
ইসলামের জয় গানে

আবার লভুক বিশ্ব নূতন জীবন।
জাগাতে অতীত স্মৃতি
জাগাতে জাতীয় প্রীতি।

অনল প্রবাহ খানি করিয়া রচন।
বড় আশে বড় সাধে,
দিনু তোমাদের হাতে

হউক অনলময় অলস জীবন।
আবার উত্থান লক্ষ্যে,
বহাও জগত বক্ষে

নব-জীবনের খর প্রবাহ প্লাবন।
আবার জাতীয় কেতু,
উড়াও মুক্তির হেতু

উঠুক গগণে পুনঃরক্তিম তপন।

